
ТАҚРИЗ
ба автореферати диссертатсияи Мирзоева Меҳрубону Умаровна дар 
мавзӯи: «Муҳоҷирати меҳнатй ва нақши интиқоли маблағҳои муҳоҷирон 
дар рушди иҷтимои иқтисодии Ҷумҳурии Тоҷикистон» барои дарёфти 
дараҷаи илмии номзади илмҳои иқтисодй аз рӯйи ихтисоси 08.00.11 -  
Иқтисодиёти нуфус ва демография (илмҳои иқтисодӣ) пешниҳод шудааст.

Д ар шароити муосири иҷтимои иқтисодии Ҷумҳурии Тоҷикистон 
нақши маблағҳои интиқолшудаи муҳоҷирони меҳнатӣ мавзуи актуалӣ ва 
рӯзмарра ба ҳисоб меравад, зеро воридшавии ҳарсолаи маблағҳои зиёди 
муҳоҷирон шароити зиндагии оилаҳои онҳоро беҳтару хубтар гардонида 
таъсири мусбии худро барои паст кардани сатҳи камбизоатӣ дар кишвар 
мерасонад. Истифодаи самараноки маблагҳои интиқолнамудаи 
муҳоҷирон дар баланд гардидани сатҳи буҷети оила ва иешрафти 
кишвар аҳамияти калон дорад.

Қайд кардан ба маврид аст, ки мавзуи автореферати М ирзоева 
М.У., тахдили амиқи илмӣ ва омӯзиши усулҳои муосири татбиқро ба худ 
талаб менамояд. Хусусиятҳои интиқоли маблағҳои муҳоҷирони меҳнатӣ 
ва таъсири он ба иқтисодиёти мамлакат ва гузаронидани ду тадқиқоти 
сотсиологй нишон медиҳад, ки муллиф масъалаҳои зиёди вобаста ба 
ҷараёни маблағҳои интиқолнамудаи муҳоҷирон ва таъсири онҳо дар 
таъмини соҳаҳои иҷтимои иқтисодии кишвар дар кор манфиатовар 
пешниҳод шудааст.

Д ар автореферат ҷиҳатҳои мусбати диссертатсия дар он зоҳир 
мегардад, ки муаллиф усулҳои фаъоли низомҳои пардохтро дар системаи 
бонкии кишвар мавриди таҳлил қарор дода андозаи интиқоли маблағҳои 
яквақтаинаи муҳоҷирони меҳнатиро пешниҳод намудааст. Мавриди 
таҳлил қарор гирифтани усулу тартиботи мазкур ҷиҳати ҳалли баъзе 
мушкилоти муҳоҷирони меҳнатӣ ва субъектҳои низоми бонкии 
Тоҷикистон пешбинӣ шудааст ва барои амали он ш ароит фароҳам 
меоранд.

Дар баробари бартариятҳо автореферати диссертатсия, инчунин 
камбудию норасогй низ дида мешавад.



1. Бояд қайд кард, ки дар кори автореферати диссертатсия 
аҳамияти маблағҳои интиқолшудаи муҳоҷирони муввақатӣ дар рушди 
иқтисодии мамлакат оварда нашудааст, хуб мешуд ин масъала дар кори 
автореферати диссертатсия мавриди таҳлил қарор мегирифт, зеро 
андозаи даромади муҳоҷирони муввақатӣ нисбат ба дигар намудҳои 
муҳоҷирон баландтар мебошад.

2. Дар кори автореферати диссертатсия ҷадвалҳо бо 
нишондиҳандаҳои демографӣ кам ба назар мерасанд, беҳтар мешуд ин 
паҳлӯи масъала бештар мавриди таҳлил қарор мегирифт.

Эродҳои гуфташуда хусусияти тавсиявӣ дошта, арзиши илмии 
таҳқиқоти диссертатсионии муаллифро коҳиш намедиҳад ва ҳамчун 
тавсия барои баланд бардоштани сифати кор гуфта шудаанд.

Ҳамин тавр, гуфтан мумкин аст, ки автореферати диссертатсияи 
М ирзоева М.У. дар мавзуи «Муҳоҷирати меҳнатй ва нақши интиқоли 
маблагҳои муҳоҷирон дар рушди иҷтимои иқтисодии Ҷумҳурии 
Тоҷикистон» ки барои дарёфти дараҷаи илмии номзади илмҳои иқтисодӣ 
аз рӯйи ихтисоси 08.00.11 -  “Иқтисодиёти нуфус ва демография” (илмҳои 
иқтисодй) пешниҳод шудааст, ба талаботҳои Низомномаи Комиссияи 
Олии аттестатсионии назди Президенти Ҷумҳурии Тоҷикистон ҷавобгӯ 
буда, муаллифи он сазовори дараҷаи илмии номзади илмҳои иқтисодй аз 
рӯйи ихтисоси 08.00.11 -  “Иқтисодиёти нуфус ва демография” (илмҳои 
иқтисодй) мебошад.

